
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИНЧЕ АЧАСЕНЕ 
СОЦИАЛЛӐ ПУЛӐШУ ПАРАССИ ҪИНЧЕН" 
САККУННЕ УЛШӐНУСЕМ КӖРТЕССИ ҪИНЧЕН
 
Чӑваш Республикин Патшалӑх Канашӗ
2024 ҫулхи ака уйӑхӗн 23-мӗшӗнче
йышӑннӑ

1 статья 
Чӑваш Республикин "Чӑваш Республикинче ачасене социаллӑ пулӑшу парасси ҫинчен" 2004 ҫулхи чӳк уйӑхӗн 24-мӗшӗнчи 48 №-лӗ саккунне (Чӑваш Республикин Патшалӑх Канашӗн ведомоҫӗсем, 2004, 61 №; 2005, 62, 65 №-сем; 2007, 73 №; 2008, 75–77 №-сем; 2009, 79 №; 2010, 85 №; 2012, 92 (I том), 94 №-сем; "Республика" хаҫат, 2012, юпа уйӑхӗн 5-мӗшӗ; Чӑваш Республикин Саккунӗсен пуххи, 2014, 3, 6, 12 №-сем; 2015, 6 №; 2016, 10 №; 2017, 2 №; "Республика" хаҫат, 2018, авӑн уйӑхӗн 26-мӗшӗ, юпа уйӑхӗн 31-мӗшӗ; 2020, ака уйӑхӗн 22-мӗшӗ; 2021, пуш уйӑхӗн 24-мӗшӗ, ҫу уйӑхӗн 26-мӗшӗ; 2022, ака уйӑхӗн 6-мӗшӗ, раштав уйӑхӗн 28-мӗшӗ; "право21.рф" сеть кӑларӑмӗ, 2023, нарӑс уйӑхӗн 22-мӗшӗ, 0000000000000758 №; "Республика" хаҫат, 2023, утӑ уйӑхӗн 19-мӗшӗ) ҫакӑн пек улшӑнусем кӗртес:
1) 6 статьяра:
а) 2-мӗш пая ҫакӑн пек ҫырса виҫҫӗмӗш ҫӗнӗ предложени хушса хурас: "Сывлӑх тӗлӗшӗнчен хавшак (ҫав шутра ӑс-тӑн аталанӑвӗ енӗпе тӗрлӗ майпа юлса пыракан) тӑлӑх ачасем тата ашшӗ-амӑшӗн асӑрхавӗсӗр тӑрса юлнӑ ачасем, тӑлӑх ачасен тата ашшӗ-амӑшӗн асӑрхавӗсӗр тӑрса юлнӑ ачасен шутӗнчи ҫынсем рабочисемпе служащисене ҫӗнӗрен вӗрентсе хатӗрлемелли программӑсем тӑрӑх Чӑваш Республикин республика бюджечӗн укҫи-тенки шучӗпе пӗр хутчен куҫӑн майпа вӗренме пултараҫҫӗ.";
ӑ) 4-мӗш пайра: 
пӗрремӗш абзаца ҫакӑн пек ҫырса предложени хушса хурас: "Сывлӑх тӗлӗшӗнчен хавшак (ҫав шутра ӑс-тӑн аталанӑвӗ енӗпе тӗрлӗ майпа юлса пыракан) тӑлӑх ачасене тата ашшӗ-амӑшӗн асӑрхавӗсӗр тӑрса юлнӑ ачасене, тӑлӑх ачасен тата ашшӗ-амӑшӗн асӑрхавӗсӗр тӑрса юлнӑ ачасен шутӗнчи ҫынсене, рабочисемпе служащисене ҫӗнӗрен вӗрентсе хатӗрлемелли программӑсем тӑрӑх Чӑваш Республикин республика бюджечӗн укҫи-тенки шучӗпе куҫӑн майпа вӗренекенскерсене, вӗренӳ тапхӑрӗ тӑрш-шӗпех вӗренӳ литератури тата ҫырмалли хатӗрсем туянма пособи тата каш-ни уйӑхра паракан пособи тӳлеҫҫӗ.";
ҫакӑн пек ҫырса абзац хушса хурас: 
"Сывлӑх тӗлӗшӗнчен хавшак (ҫав шутра ӑс-тӑн аталанӑвӗ енӗпе тӗрлӗ майпа юлса пыракан) тӑлӑх ачасене тата ашшӗ-амӑшӗн асӑрхавӗсӗр тӑрса юлнӑ ачасене, тӑлӑх ачасен тата ашшӗ-амӑшӗн асӑрхавӗсӗр тӑрса юлнӑ ачасен шутӗнчи ҫынсене, рабочисемпе служащисене ҫӗнӗрен вӗрентсе хатӗрлемелли программӑсем тӑрӑх Чӑваш Республикин республика бюджечӗн укҫи-тенки шучӗпе куҫӑн майпа вӗренекенскерсене, вӗренӳ литератури тата ҫырмалли хатӗрсем туянма тӳлекен пособи виҫине тата кашни уйӑхра паракан пособи виҫине тата вӗсене тӳлемелли йӗркене Чӑваш Республикин Министрсен Кабинечӗ палӑртать.";
2) 63 статьяра:
а) ятӗнче "Социаллӑ тивӗҫтерӗвӗн пӗрлехи патшалӑх информаци системине" сӑмахсене "патшалӑхӑн "Социаллӑ сферӑри пӗрлехи централизациленӗ цифра платформи" информаци системине" сӑмахсемпе улӑштарас;
ӑ) "кашни уйӑхра паракан саплаштару тӳлевне памалла тӑвасси тата тӳлесси ҫинчен" сӑмахсене "ҫак Саккунпа килӗшӳллӗн социаллӑ пулӑшу мерисене уйӑрса парасси ҫинчен" сӑмахсемпе улӑштарас, "Социаллӑ тивӗҫтерӗвӗн пӗрлехи патшалӑх информаци системине" сӑмахсене "патшалӑхӑн "Социаллӑ сферӑри пӗрлехи централизациленӗ цифра платформи" информаци системине" сӑмахсемпе улӑштарас;
б) ҫакӑн пек ҫырса абзац хушса хурас:
"Тӑлӑх ачасен тата ашшӗ-амӑшӗн асӑрхавӗсӗр тӑрса юлнӑ ачасен, тӑлӑх ачасен тата ашшӗ-амӑшӗн асӑрхавӗсӗр тӑрса юлнӑ ачасен шутӗнчи ҫынсен, вӗреннӗ вӑхӑтра ашшӗ-амӑшне е пӗртен-пӗр ашшӗне (амӑшне) ҫухатнӑ ҫынсен категорине кӗртесси ҫинчен калакан сведенисене учета илессине тивӗҫлӗ йышӑнусене патшалӑхӑн "Социаллӑ сферӑри пӗрлехи централизациленӗ цифра платформи" информаци системинче регистрацилесе пурнӑҫлаҫҫӗ.";
3) 8 статьяна ҫакӑн пек ҫырса хурас:
"8 статья.	Нумай ачаллӑ ҫемьесенчи ачасене социаллӑ пулӑшу памалли мерӑсем

Нумай ачаллӑ ҫемьесенчи ачасене социаллӑ пулӑшу памалли мерӑсене нумай ачаллӑ ҫемьери аслӑ ача 18 ҫула ҫитиччен е вӑл вӗренӳ ӗҫ-хӗлне пурнӑҫлакан организацире куҫӑн майпа вӗренет пулсан 23 ҫула ҫитиччен Раҫҫей Федерацийӗн саккунӗсемпе тата Чӑваш Республикин саккунӗсемпе килӗшӳллӗн параҫҫӗ.".

2 статья
1. Ҫак Саккун, ҫак Саккунӑн 1 статйин 2-мӗш пункчӗн "б" ҫум пунк-чӗсӗр пуҫне, ӑна официаллӑ йӗркепе пичетлесе каларнӑ кунран пуҫласа вӑя кӗрет. 
2. Ҫак Саккунӑн 1 статйин 2-мӗш пункчӗн "б" ҫум пункчӗ 2024 ҫулхи утӑ уйӑхӗн 1-мӗшӗнчен пуҫласа вӑя кӗрет.

	Чӑваш Республикин
Пуҫлӑхӗ
	
О. Николаев

